
Dr M bertemu pemimpin, ahli Pekeda 
 
 
KUALA LUMPUR, Isnin - Datuk Seri Dr Mahathir Mohamad hari ini mengadakan 
pertemuan dengan pemimpin dan ahli Pertubuhan Kebajikan dan Dakwah 
Islamiah (Pekeda) di Pusat Dagangan Dunia Putra (PWTC). 
  Dalam pertemuan kira-kira dua jam itu, Perdana Menteri menjelaskan isu 
semasa, termasuk pentingnya rakyat mengekalkan perpaduan untuk 
membangunkan negara. 
  Pemangku Presiden Pekeda, Jamaludin Yusof, berkata pertemuan itu 
diadakan bagi membolehkan ahli Pekeda mendapat penjelasan daripada 
pemimpin mengenai isu semasa. 
  "Dalam pertemuan itu Perdana Menteri mengingatkan rakyat untuk 
memelihara perpaduan agar dapat hidup dengan sejahtera," katanya. 
                              (END) 

